
Vhana vha tshikolo tsha Mutshedzi tshi re ngei
Niani vha khou lugisela lwendo Iwa u ya Kapa.
Vho humbelwa u lugisela ulu lwendo holodeni ya
tshilimo i saathu swika. Fhedzi thohoyatshikolo

a vho ngo amba uri vha tshimbila nga mini.

Vha mbo di divhadza uri hu khou tuwa vhagudi
vha Gireidi 3 fhedzi. Ndivhadzo heyi a yo ngo fara
zwavhudi vhagudi vha dzinwe Gireidi.



Vhanwe vhagudi vho vha vho dinalea vha dovha
vha bilufhala ngauri thohoyatshikolo vho ri vha
tshe vhatuku kha u fara lwendo. Vha do wana
tshifhinga tshavho nwakani.

Musi tshikolo tshi tshi vala mafheloni a kotara
ino, vhagudi vha Gireidi 3 vho thoma u vhalela
maduvha o salaho hu tshi swika holodeni ine vha
khou dala ngayo.

Ndi holodeni ine vha khou ya
u dala ngayo. Vhanwe vha
vhagudi vha Gireidi 3

vho vha vho takalesaq,

lune a vha tsha

thetshelesa

zwavhudi na

kilasini.



Thohoyatshikolo a vho ngo vha vhudza uri vha do
fuwa nga bufho vha tshi ya Kapa.

Nahone helo bufho |i do namelwa Polokwane.
Hezwi zwo vha zwi tshi khou itelwa uri u fhungudza

u renga mbuvha nnzhi u fana na musi vha tshi
khou tshimbila nga bisi.

Munwe na munwe a thoma u tongisa zwe vhabebi
vhawe vha mu rengela zwa u ya lwendoni.



Vhagudi vho tou vhudziwa uri vha songo lugusa
mbuvha nga Musumbuluwo hu tshi tou pfi
matshelo vha khou fuwa. Nga matsheloni tsheloni
a duvha |la u tuwa vho vha vho takalesa vha tshi
vhona thekhisi dzo vha lindela henefho dzharatani
ya tshikolo. Vho fheledzwa nga vhabebi vhavho

vho vha fukedza nguvho ngauri ho vha hu tshi
khou rothola.






Vhanwe vhavho vho vha vho hwala maguvho
mahulu naho vhabebi vhavho vho vha vha tshi
zwi divha uri a zwo ngo tendelwa.

Vho tendelwa u hwala bege kana sutukheisi ya
zwiambaro fhedzi.

Vho namela thekhisi henefho dzharatani ya
tshikolo, Asivhalaa! Vho livha vhukavha mabufho
ha Polokwane.






Vhadededzi vho vha vhe khakhathini vha tshi
fhumudza vhane vha khou lila nga u ofha u
namela bufho.

Thohoyatshikolo vho vha kaidza nga u vha
shushedza vha tshi ri vha do farwa nga mapholisa.

Vho fhumula vhothe vha dzhena afho vhukavha
mabufho vha tshi sokou livhalivha vho mangala
nga u vhona izwo zwithu lwa u thoma. Vhanwe
vho vha vha tshi khou setshelela nga dakalo.






Musi bufho i tshi kavha, Vhagudi vha tshimbila
nga muduba vha tshi yo namela.

Vhanwe vho vha vho dzula vha tshi khou thuswa
u vhofha mabanda nga vhathusi vha kha bufho,
vha tshi vhonala vha songo takala vha tshi

khou ofha.

Musi tshifhinga tsha uri bufho |i takuwe tsho
swika, muthusi wa kha bufho aima phanda a
sumbedzela maitele a henefho kha bufho.



Lufuno wa minwaha ya 9 o vha e na khamera a
tshi khou dzhia zwifanyiso. Muthusi wa kha bufho
a mu vhudza uri a dzule fhasi a vhofhe mabannda,
ngauri tshifhinga a tshi mu tendeli u foda zwinepe.
Lufuno o dzula fhasi na khamera yawe i mukoloni
a songo farea zwavhudi.

Musi bufho li tshi takuwa, vhanwe vhagudi
vha thoma u lila nga nyofho. Vho khuthadzwa
nga vhathusi vha kha bufho na vhe vha dzula
tsini navho.



Munwe mutukana we avha o dzula tsini na fasitere
o vha a tshi khou tavha mukosi a tshi ri, “Ri khou
fhufha nga ntha ha lwanzhe, ri do nwela khothe.”
Vhothe vho vha vho tou tshetee! Vha tshi tshi khou
sedza nga mafasitere. Tshifhinga tshothe hetshi
Lufuno o vha o dzumba phakhete yo dala nga
zwiliwa. A ramba vhanwe uri vha de vha le naye.
Ori, “Idani ri le, nne ndi na ndala nga maanda.”



O humbelwa uri a vhetshele zwiliwa zwawe kule
ngauri vha do fhiwa zwiliwa. Vhanwe vhagudi vho
mu sea musi a tshi khou kaidzwa nga mudededzi
wawe.

Lufuno a divhudza uri u do diphina nga zwiliwa
zwawe vha tshi swika Kapa. Ngangoho vha fhiwa
zwineke a |la o takala.



Bufho |la kavha Vhuima mabufho ha Kapa.
Vhanwe vhagudi vho vha vho takalesa, vho
sedza nnda nga mafasitere. Vhanwe vho vha vha
tshee vho tshuwa vho farwa zwanda nga vhanwe
vha nameli vha tshi gonya esikaleta. Vho ya vha
dzhia mihwalo kha bannda la u tshimbidza dzi
thundu vha tshi khou tavha mikosi nga dakalo.
Bisi yo vha yo no vha lindela.



Vhagudi vho vha vho tshuwa na dakalo vha

tshi lwela vhudzulo kha bisi. Munwe na munwe

a tshi toda u dzula tsini na fasitere uri a vhone
Kapa zwavhudi. Hodela ye vha vha vha tshi
khou dzula khayo yo sedza Iwanzhe hangei Sea
Point. Vho tsa bisini vha dzhia mihwalo yavho.
Vhanwe itali vho vha vho no bvula zwiambaro
vha tshi vho livha bambeloni. Lufuno a vhidzelela
ari, “Ni songo tavhanyedza vhahashu ndi
lwanzhe holu, a si mulambo.”



“Kha vha vha humise,” ndi Sengani a no ralo.
“Hoyu a si mulambo, ni do nwela khothe.”

Vha mbo iswa vhulaloni havho nga vhashumi
vha hodelani, vho vha vha tshi khou edela nga
vhavhili vhavhili.

Vho takadzwa hafhu nga u vhona fanitshara ire
afho lufherani, na phasela ya u fanganedzwa.
Hu si kale vha vhidzelwa u yo |a tshilalelo.



Vhothe vha gidimela u yo wana vhudzulo ha
khwine kha tafula ya tshilalelo. Vho vha vha si na
vhutanzi ha uri vha khou ya u nanga mini, ngauri
vho vha vha sa divhi na tshiliwa na tshithihi kha
zwi re henefho. Vhashumi vha hodelani vha vha
thusa u nanga na u vha vhetshela zwone kha
phuleithi dzavho. Vho dalela hothe he vha vha
vho dzudzanya uri vha do hu dalela. Zwino vha
dilugisela u ya hayani.



Vhagudi na vhadededzi vho ambara tirekisuthu
dzavho vha namela bisi ya livha vhukavha
mabufho. Vho namela bufho mutsiko wo no
fhungudzea vha humela hayani Niani vho swikela
Polokwane Vhukavha Mabufho.

Vha tsa kha bufho vha namela
thekhisi vha livha hayani vho
takalesa. Vho vha vha tshi vhona u
swika hayani hu tshi khou lenga uri
vha zuwe zwe vha vhona.

Lufuno vho mu ira dzina |a
miswaswo li no pfi Mphako.
Vho tanganedzwa zwavhudi
tshikoloni munwe na munwe
o takala.

Vha dzinwe Gireidi vho lindela
tshavho tshifhinga hwakani.

